
Sunnfjord kyrkjelege fellesråd
DEN NORSKE KYRKJA

Kyrkjeverje: Sissel Vartdal
Økonomi- og administrasjonskonsulent: 

Veronica Standal
Teamleiar for sentralbord og  

gravferdsforvaltning: Toril Øye

FØRDE KYRKJEKONTOR
Kyrkjevegen 23F, 6809 Førde
Tlf.: 57 82 81 80
www.kyrkja.no/sunnfjord
post.sunnfjord@kyrkja.no

OPNINGSTID:
Måndag – fredag kl. 09 – 14.30
Prost: Knut Magne Nesse
Sokneprest: Ingvald Andersen Frøyen
Prest: Carsten Langeland
Ungdomsprest: Heidi V. Styve
Diakon: Anita Øvreås Rusken
Kyrkjesekretær: Joy Taylor og Toril Øye
Kantor: Gro Gunnarson
Kateket: Reidar Fugle Nordhaug
Kyrkjelydspedagog: Ute Lindner og  

Gry Sætre
Prosjektleiar: Johanne Thingnes Leira

NAUSTDAL KYRKJEKONTOR
Bervellene 34, 
Postadr.: Pb 90, 6806 6817 Naustdal
Tlf.: 57 82 81 80
post.sunnfjord@kyrkja.no

OPNINGSTID:
Onsdagar kl 9-15.  

Ta kontakt for anna avtaletidspunkt.
Sokneprest: Rigmor Frøyen 
Kyrkjegardsarbeidar: Stig Ove Halbrend 
Kyrkjesekretær: Sigrun Solheim Savland
Kantor: Erlend Os
Kyrkjelydspedagog: Silje Sørebø

FØRDE KYRKJE
Kyrkjegardsarbeidar: Terje Sæle

HOLSEN KYRKJE
Kyrkjetenar: vikar 
Reinhald: Jorunn Holsen

HAUKEDALEN KYRKJE
Kyrkjetenar: Bodil Øvsthus Frøysland

NAUSTDAL KYRKJE
Klokkar/kyrkjetenar: Sigrun S. Savland

VEVRING KYRKJE
Klokkar/kyrkjetenar:  

Mette-Elin Standal Sæther

FØRDE KYRKJETUN
Dagleg leiar: Ann Berit Steiro.  

HELGIOGIHEIM

Framsidebilde:  
Godt å liggje i grøne enger! 
Foto: Hanne Schnitler.

Kyrkjebladet Helg og Heim blir distribuert 
av Posten til alle husstandar i Førde, Naustdal, 
Holsen og Haukedalen. Bladet følgjer 
Forbrukartilsynet sine reglar for uadressert post. 

Ansvarleg utgjevar av Helg og Heim er  
sokneråda i Førde, Naustdal og Holsen og 
Haukedalen.

Redaksjon:
Jenny Snildal, Annbjørg E. Hesselberg og Hanne 
Schnitler

Stoff og bilete kan sendast til:
• hanne.schnitler@enivest.net
• jenny.snildal@gmail.com
• annbjorg.hesselberg@gmail.com

Grafisk utforming:  
Firda Tidend Grafisk, Sandane

Trykk:  
ETN Grafisk

Dei fleste tilsette i Sunnfjordkyrkja arbei-
der lokalt, for og i soknet. Slik skal det 
vere, det kjenneteiknar ei sterk og levande 
lokalkyrkje. I tillegg er det nokre funksjo-
nar som arbeider på tvers av sokna, som 
legg til rette for at arbeidet i kyrkjelyda-
ne – anten det er administrativt, økono-
misk, personellmessig eller praktisk  - skal 
gå så knirkefritt som mogleg. Dette gjeld 
særleg økonomi- og personalforvaltninga 
samt drift- og vedlikehald av kyrkjebygga. 
Fellesrådet v/kyrkjeverja er og gravferds-
mynde i Sunnfjord kommune.

Denne hausten blir det endringar i 
dette. Både økonomileiar Trond Her-
løsund og driftsleiar Ingvar Vagstad 
sluttar i sine stillingar. Begge har vore til-
sett over tid og vil få litt ekstra omtale i 
neste utgåve av Helg og Heim. 

Endringar i Sunnfjord-staben

Frivillig bladkontingent  
Kr. 350,-
Bankkonto:
3705.15.33896
Merk innbetaling  
med «Helg og Heim».

VIPPS:
Vippsnr. 591 431 
«Helg og Heim kyrkjelydsblad»

Utgjevingsplan for 2026
Nr. 4. Stoffrist: 
Onsdag 21. oktober
I posten veke 48

Skal du flytte? 
Du kan abonnere på Helg og Heim. Kontakt Joy Taylor på Førde kyrkjekontor.

Veronica Standal er tilsett i stillinga 
som økonomi- og administrasjonskonsu-
lent. Ho tek over ein god del av oppgåve-
ne til Herløsund. Standal har bakgrunn 
innan økonomi, rekneskap og HR, og 
er i tillegg soknerådsleiar i Naustdal. Ho 
kjenner difor både kyrkja sitt oppdrag, og 
har dei naudsynte kvalifikasjonane. Vi er 
glad for å få Standal på laget!

Det har ikkje lukkast fellesrådet å til-
sette ny driftsleiar etter Vagstad, men 
dette rekrutteringsarbeidet held fram. I 
mellomtida vil kyrkjeverja omorganise-
re oppgåvene internt slik at både drifta 
og gravferdsforvaltninga blir godt teke i 
vare. 

Sissel Vartdal, kyrkjeverje

(Det kan komme endringar.)

TIL ETTERTANKE

v/ sokneprest INGVALD ANDERSEN FRØYEN

HÅP
 
Eit lite ord på tre bokstavar; håp. 

To konsonantar og ein vokal. Korleis kan 
eit ord på tre bokstavar utgjere ein så stor 
skilnad?

Vi kan legge til nokre fleire bokstavar 
til ordet; håpløyse, og då skjønar vi at det 
er ikkje lengda på ordet som gir det kraft.

Å vere menneske og å leve er ikkje 
noko konstant og føreseieleg, men er som 
ei evig veksling mellom lykke og smerte. 
Kjærleik og sakn. Uro og fred. 

Liva våre er, som naturen sjølv, ei stadig 
veksling mellom natt og dag, flo og fjøre.  
Det er slik livet er.

I dette livet er det vesle ord-
et HÅP av ufatteleg betydning. 
Det har stor kraft og er avgjerande for at 

vi klarer å halde ut dei store svingingane 
som livet kan by på. Eit ord som gjer at 
vi ikkje gjev opp før det snur. Som gir oss 
kraft til å vente på lyset som kjem og den 
nye dagen med lys og mogelegheiter.

H – for å halde fast. 
Halde fast i noko utanom meg sjølv. Hal-
de fast i nokre verdiar som gjer at eg ikkje 
mistar målet av syne eller misser fotfestet. 
Men like viktig dette; at nokon held meg 
fast når eg sjølv ikkje maktar halde fast. 
Guds nærvær i alle livets dagar. Skaparen 
som held fast i meg, sin skapning.

Å – for opne hender.
Ei open famn er håpefull. Den tek imot 
vilkårslaust og held om meg. Ei open 
famn er som ei hamn å søke tilflukt i og 
finna tryggleik. Dei opne hendene kan 
også vere våre hender som opnar seg mot 
den som treng håp og fellesskap. Gjestfri-
dom, ein open heim, eit fellesmåltid gjev 

ikkje berre mat til ein svolten kropp, men 
fyller oss med håp.

P – for det å kunne puste fritt
Andedrettet vårt fortel oss korleis vi har 
det. Kroppen lyg ikkje. Når vi er fylte av 
frykt og uro hiv vi etter pusten, hyperven-
tilerar og misser pusten, eller vi mobilise-
rer meir pust enn vanleg for å flykte unna.

Når vi er trygge pustar vi fritt og roleg. 
Vi kan kjenne korleis andedrettet gjer at 
ein fred senker seg over både kroppen og 
tankane våre. Pusten vert til kvile.

Tre små bokstavar – HÅP
Verda treng håp. Du og eg treng håp. Vi i 
kyrkja ynskjer å vere berarar av håpet, og vi 
ynskjer at kyrkjerommet vårt kan vere ein 
stad fylt av håp. Ein stad med opne hender 
og gjestfridom. Ein stad der alle som kjem 
inn merkar at her kan dei puste fritt. Ein 
stad der alle kan merke at nokon ventar på 
oss og held oss fast- i trua og i livet.

Liturgiske klede til Førde kyrkje
Tekst og bilde: 

 INGVALD ANDERSEN FRØYEN, sokneprest i Førde

Alle som går til gudsteneste har nok sett 
at prestane tek på seg ein messehakel i 
kyrkjeåret si farge når vi feirar nattverd 
saman, og når det er høgtidsdagar i kyr-
kja. Messehakelen ser ut som ei stor kappe 
og har ofte utsmykka broderi med kjende 
kristne symbol.

Kvar einskild kyrkje har eigne messe- 
haklar som gjerne skal passe saman 
med kyrkjerommet si utsmykking elles.  
I Førde kyrkje har ein frå gamalt av ei raud 
messehakel frå 1944. Det er den eldste vi 
har. Denne er noko slitt, men kan restau-
rerast. Så har vi ei kvit messehakel som er 
ganske ny, under 20 år gamal, frå Mykle-
bust Kunst og Handverk i Jølster.

Den grøne og den lilla messehakelen 
er av billeg materiale og er no så slitte at 
vi bør erstatta dei. Dei kan ikkje repare-
rast.

Førde sokneråd har difor sett i gong ein 
prosess med å kontakte ein godkjend tek-
stilkunstnar som kan samarbeide med oss 
både med omsyn til reparasjon av den el-
dre messehakelen og utarbeiding av to heilt 
nye. Tekstilkunstnaren heiter Randi Veite-
berg Kvellestad og har røter her i Førde, og 
gler seg til å ta fatt på dette arbeidet.

Når vi etter kvart veit kva dette vil kos-
te, vil soknerådet kome ut med ei oppmo-
ding om å vere med å gje ei gåve til dette 
arbeidet. Dette er eit arbeid som vi må 
finansiere sjølv, men som vi tenkjer kan 
vere eit fint føremål å gje ei minnegåve til 
eller ei gåve ved åremålsdagar.

Dette er ei fyrste orientering, så vil vi 
kome med meir konkret informasjon et-
terkvart. Vi er uansett glade for at vi har 
fått med oss Randi Veiteberg Kvellestad 
på laget. Ho gler seg til oppgåva og er 
spesielt glad for å kunne vere med og lage 
noko til heimekyrkja si.

Messehaklane i Førde kyrkje. Den raude skal 
restaurerast, dei to til høgre skal skiftast ut.

Det er no om lag 30 år sidan vevnaden 
kom på plass. Nye generasjonar besøker 
kyrkja, og ei oppfrisking av kva veverem-
sene symboliserer og kan tilføre av inspi-
rasjon, ro og glede i gudstenesta er på sin 
plass! I Helg og Heim vil vi difor, saman 
med kunstnaren, i dei neste utgåvene for-
telje litt om fargar og symbolbruk i kvar 
hovudbolk.
Kunstnaren heiter Maren Erland. Ho er i 
sitt 82. år og framleis full av entusiasme 
når vi pratar saman om det som har gitt, 
og gir livet meining. 

– For entusiasme og pågangsmot må ein 
vel ha for å ha handtert full jobb, familieliv 
med tre born og eit så stort veveprosjekt?
– Eg starta å veve billedvev i 1979, då eg 
var heimeverande med små barn og bud-
de i Danmark. Motiva då var mykje basert 
på natur og segn. I 1989 vart eg kreftsjuk. 
Ideane til motiv vart færre. Då kom eg på 
at tekstane gjennom kyrkjeåret var spek-
ka med motiv, og mykje å ta fatt i for meg 
som likte å veve. Det var ei svært god opp-
leving for meg å starte på noko som eg den 
gongen ikkje såg enden på. Eg hadde ikkje 
nokon plan om å bli ferdig, og hadde hel-
ler ingen ide om at dei første vevnadene 
mine i dette prosjektet skulle bli brukt 
som altartavle her i kyrkja i fleire år me-
dan altartavla var nede for restaurering. 

Til trøyst og styrke
Motiva og arbeidet med tekstane og ve-
ven gav meg stor trøyst og styrke. Eg had-
de liksom noko å holde meg fast i.

Møt Maren Erland – kunstnaren bak veven «Kyrkjeåret»

Tekst og foto: REIDAR EIDE

Alle som har vore innom Førde 
kyrkje dei siste tiåra har heilt 
sikkert lagt merke til veven som 
er montert på langveggane. 
«Kyrkjeåret» som utsmykkinga 
heiter, består av 53 deler, nær 
knytt til bodskapen i tekstane i 
kyrkjeåret.

Maren Erland orienterte om veven i Førde kyrkje i april i år på ei samling, arrangert av 
Midtre Sunnfjord husflidlag og Førde sokneråd.

Formålet mitt var å lage noko som på 
ein god måte skulle bringe bodskapen 
fram. Eg har prøvd å få fram kjærleik som 
skal formidle glede, og eg ønskte at andre 
skulle få oppleve same trøyst og styrke 
som den eg opplevde ved å lage veven.

Til å begynne med vevde eg nokså in-
tenst fordi eg hadde det travelt med å bli 
ferdig med tida mellom juletida og pås-
ke, då eg jo var budd på at eg ikkje ville 
leve så lenge. Difor har eg vevd til så få 
søndagar som det er mogleg å ha i dette 

møblar
belysning
gardiner
utemøblar
solskjerming

Tlf. 478 39 411 
Angedalsv. 4, Førde (Hukseth-huset) 
post@marias-hus.no  |  //mariashus.no        

Elvetorget, Førde
Tlf.  57 82 17 05

blomsterfryd.forde@interflora.no

Møt Maren Erland – kunstnaren bak veven «Kyrkjeåret»
tidsrommet. I tida etter jul sat eg på guds-
tenestene, høyrde på tekstane for sønda-
gen, salmane og preikene til Myklebust 
og Vengen, noterte og skissa eit motiv for 
kvar søndag fram til påske. Inspirasjonen 
er såleis henta frå gudstenestene her i kyr-
kja. Eg reknar med at Sigurd Vengen lurte 
på kva eg sat og skissa på. I alle fall inspi-
rerte han meg til å halde fram. 

Året etter operasjonen måtte eg ta nye 
prøver pga eit muleg tilbakefall, men rett 
før påske fekk eg endeleg gladmeldinga 
om at prøvene mine var gode,- ingen sjuk-
dom, «berre» skada vev. For meg vart det 
ei heilt spesiell påskeoppleving dette året. 
Eg vart så ivrig i gledesuttrykket mitt for 
påskemotiva at eg heilt gløymde langfre-
dagen.

La det under senga
– No kunne eg senke tempoet. Eg hadde 
ikkje lenger hastverk med å gjere ferdig 
vevnaden. Etter kvart som eg vart ferdig 
med ei stripe, lagra eg det under senga! 
Då altertavla blei sendt til restaurering, 
blei det som var ferdig av «Kyrkjeåret», 
hengt opp bak alteret. I 1997 vart dei sju 
siste vevstripene hengt opp til påske. Ar-
beidet mitt med «Kyrkjeåret» var full-
ført. Det var ei spesiell kjensle å ha det 
heile bak seg. Håpet mitt er at arbeidet 
mitt kan gi ro og inspirasjon og vere eit 
uttrykk for ei ekstra oppleving i kyrkja.

Maren og Kurt
Dette seier Maren, bergensaren som sa-
man med mannen, Kurt busette seg i 
Førde etter fleire år på Grønland, i Dan-
mark og England. Ho som anestesi/ope-
rasjons-sjukepleiar, han som musikkpeda-
gog og drivar av  privat musikkskule. Det 
var som anestesisjukepleiar på Grønland 

at ho trefte mannen, som den gongen ar-
beidde innan bank. Dei gifte seg der, og 
flytta til Vest-Jylland. Dei neste fem åra 
var ho heimearbeidande med tre ungar 
og med bildevev som hobby. Så vart det 
Norge, med utdanning på musikk-kon-
servatoriet i Bergen for Kurt, og Maren i 
arbeid på sjukehus. 

I 1983 vart det flytting til Førde der 
Kurt starta sin eigen musikkskule, og Ma-
ren fekk jobb på Sentralsjukehuset, først 
som operasjonssjukepleiar, så sterilsentral 
og hygiene.

– Det var tilgangen til mange flotte na-
turområde og fjella som drog oss hit, - sjølv-
sagt saman med høve for å utvikle oss og 

vere til nytte gjennom spennande jobbar, 
men óg på grunn av  gode oppvekstvilkår 
for borna. Eg har fått mange gode vener 
her, mellom anna både gjennom jobb og 
Midtre Sunnfjord husflidlag der eg melde 
meg inn med ein gong vi flytta til Førde.

Veveutdanning
– Mor mi lærte meg å veve, noko som 
førte til at eg tok veveutdanning i tre år, 
- teori og praksis tilpassa min fulle jobb 
på sjukehuset. Eg har elles i alle år delteke 
på ymse kurs både i Danmark og Sverige 
der dei gamle husflidstradisjonane gjer-
ne står endå sterkare enn i Norge. Eg har 
fått inspirasjon og fagleg påfyll, men no 
får det vel snart vere nok reising på kurs, 
smiler Maren som også steller hagen med 
velstelte grønsak-karmar, potetrader og 
vakre blomar.

Ein fritidsaktivitet
Det har blitt mange vevnader som har fått 
private eigarar, men også verk på utstilling 
m.a. i Grieghallen og Bryggemuseet i Ber-
gen og innkjøpte som utsmykking i kyr-
kjer, kapell og forsamlingshus. 

Til 100-årsjubileet for Naustdal kyrkje 
gav bondekvinnelaga i Naustdal to store 
biletvevteppe, «Noahs ark» og «Jesus 
taler fra Peters båt», laga av Maren Er-
land. Dei heng i skipet på kvar side av 
koret.

– Vevinga har vore ein fritidsaktivitet 
og absolutt utan tanke på noko i retning 
av leveveg. Eg har vevd fordi det har vore 
spennande, gjevande for meg sjølv, sam-
tidig som eg sjølvsagt vil formidle noko 
gjennom vevnadene mine, til inspirasjon 
og glede!

Maren steller eit rikholdig hagebruk like ved 
elva, Anga.

Nytt liv av daude gror…
Nedanfor Naustdal kyrkje ligg det ein hage det går gjetord om. 

Tekst og foto: JENNY ØDVEN SNILDAL

Kvart år får hagen besøk av Førde og 
Naustdal Hagelag. Ja, til og med tv-pro-
grammet Grønn glede var på besøk for 
nokre år sidan og filma rosehagen. 

Tidleg i vår tok Helg og Heim seg ein 
tur for å sjå. Men det var litt for tidleg. 
Nokre snøklokker og eit par krokusar 
stod og blømde, men elles var det berre 
nakne kvistar og daude plantar frå fjoråret 
å sjå. Eller, ikkje heilt nakne kvistar, fleire 
stader hadde kvistane små knoppar som 
ga løfte om framtidig blomsterprakt.

– Kom tilbake i juli, sa hageeigar Ma-
tias Hukseth.

Helg og Heim så gjorde, og ein skulle 
ikkje tru det var same hagen. Oppetter 
husveggar, langs hellelagde hagegangar og 
rundt ein liten dam, overalt var det roser. 
Store og små rosebusker med kvite, rau-
de, gule og rosa blomster. Nokre busker er 
fleire tiår gamle, ei busk Kvit prestegards-
rose er frå 1935, den fekk foreldra til Ma-
tias til bryllaupet. Og den står der enno. 

På det meste har Matias hatt 330 forskjel-
lige rosebusker, fordelt på tre hagar. Men 
vinteren kan vere brutal, og eit år miste 
han over 170 plantar. Men det er ikkje 
berre vinteren som kan vere vanskeleg, 
også somrar med mykje regn går hardt ut 
over rosene, dei rotnar. 

Ein skulle tru at å miste så mange 
plantar gjer ein mismodig, men det gjeld 
ikkje Matias. Han plantar på nytt. Å er-
statte så mange kan bli dyrt, men Matias 
veit råd. Han tar avleggarar, så han har 
både til eige bruk og til å gi vekk. Når 
hausten kjem kosar han seg med hageka-
talogar og bestiller gjerne roser frå både 
inn og utland. 

Matias har mange gode råd når det 
gjeld hagestell, mellom anna blandar han 
jorda med dun når han plantar rosebus-
ker. 

– Det er ingen som likar å fryse på fø-
tene, seier han med eit lurt smil. 

Tidleg i vår tok Helg og Heim seg ein tur til den vidkjende hagen til Matias Hukseth for å sjå. 
Det var for tidleg. – Kom tilbake i juli, sa hageeigaren. Helg og Heim så g jorde, og ein skulle 
ikkje tru det var same hagen. 

Matias Hukseth i hagen sin nedanfor kyrkja i Naustdal.

Restaurering av kyrkja
Det er ikkje berre roser Matias er opp-
teken av. Også naboen, Naustdal kyrkje, 
har han eit varmt hjarte for. I 1991 var 
Naustdal kyrkje 100 år, og i samband 
med det vart det satt i gang eit større ar-
beid innvendig med mellom anna måling 
av kyrkja. Matias fekk hovudansvaret for 
arbeidet, og i samarbeid med riksantikva-
ren vart det avdekka sjablongmåling bak 
den gamle målinga. 

Det vart bestemt at fargane skulle til-
bake til det opphavelege og at sjablongane 
skulle fram i lyset igjen. Heime ved kjø-
kenbordet sat Matias og skar ut sjablon-
gar. Det gjekk litt trått til å begynne med, 
men etter kvart gjekk det lettare. Og med 
god hjelp av både fagfolk og frivillige vart 
kyrkja måla og fekk den utsjånad den har 
i dag. 

– Det vart liksom mi kyrkje etter det 
arbeidet, seier Matias. 

Det gjorde til at når stillinga som kyr-
kjetenar vart utlyst på nittitalet søkte han 
og fekk jobben. Men Matias hadde vore 
van med å farte rundt og jobbe mange 
ulike stader, og han vart rastlaus av å berre 
jobbe ein stad. Etter tre år gjekk han tilba-
ke til jobben som målar. 

Koret syner sjablongmålinga. Foto Arne Kleiva

Der kimar klokkene, og varslar 
at om ein time tek gudstenesta 
til. No er det tid for praktis-
ke førebuingar, så innhald og 
bodskap ikkje skal bli hindra 
på veg til øyre og hjarte.

Alle medverkande må vere 
trygge på det dei skal gjere: 
Prestevikaren får ein god gjen-
nomgang av vekslingane i litur-
gien med presten, lydprøver i 
mikrofonane. Kyrkjetenar har 
ordna med salmetavlene, men 
treng ein sterk mann til å henge 
dei opp. Der trør presten til. Så 

er det blomar på alteret og bak 
på kyrkjekaffibordet.

Damene med ansvar for 
kyrkjekaffien legg duk på bor-
da og set fram koppar og servi-
ettar. Kaketiner og kaffikanner 
står på vent. Salmebøker og 
programhefte ligg og ventar på 
folket. Kyrkjeverten står klar 
til å ynskje velkommen.

Dåpsfølget er på veg inn, 
og vert møtte av presten – får 
velkomst og informasjon. Så 
mange fine og ulike bunader 
i dag! Ei av desse bunadsda-
mene skal lese tekstane ved 
dåpen. Nokre av dei minste vil 
også ha salmebøker, men vert 
snart opptekne av det er eit 
teiknebord bak i kyrkja.

Ungdommen, som skal 
bere kors i prosesjonen, er visst 
så nervøs at han ikkje får med 
seg alt det presten forklarar – 

men vert roa ned av ein av dei 
faste kyrkjegjengarane: Dette 
klarar du fint! 

Organisten varmar opp på 
orgelet medan alt dette går 
føre seg – og nokre av tonane 
ber bod om at det er ein spesi-
ell søndag. I natt var det man-
ge som såg fotballkamp. Skal 
tru kor mange som står opp og 
kjem seg til kyrkja i dag?

Så ringer klokkene saman, 
klokkaren kjem fram med 
velkomst og informasjon. Or-
gelet intonerer første salme. 
Kyrkjelyden reiser seg. 

– Og guten med korset? 
Han spaserer opp midtgangen 
framfor prosesjonen, som om 
han aldri har gjort anna.

Det du ikkje ser…
Men bli med inn 
i kyrkja klokka ti 
søndag formiddag, så 
skal du få sjå! 

Tekst og foto:  

ANNBJØRG EIKSUND HESSELBERG

Korsommarskule i Kristiansand
Frå Korskulen i Førde 
Kyrkje var fem deltakarar 
med på korsommarskule, 
saman med korsongarar 
frå heile landet.

Tekst og foto: MONICA ELDEVIK og 

CONSTANSE HERLAND

Då barna kom til Lund kyrkje 
i Kristiansand, blei dei møtt av 
flinke ungdomsleiarar og delt 
inn i grupper som vart basen 
deira heile veka. I løpet av veka 
hadde dei varierte korøvingar, 
då dei deltok i fleire ulike kor. 
Det var óg kjekke aktivitetar 
som Kubb, 15-gjelder, Grip 
mikrofonen, diverse ballspel 
og kunst. Dei laga mellom 
anna eigne rekvisittar til av-
slutningskonserten.

Det var utflukt med bading 
og grilling, og høgdepunk-

tet for dei fleste var utflukt til 
dyreparken. Barna hadde litt 
fritid innimellom og kunne 
henge med venene sine, ta ein 
tur på butikken, handle litt 
snop og berre ha det kjekt ilag. 
Om dei forlot kyrkjeområdet, 
måtte dei være minst tre ilag, 
og tryggleiken på nærområdet 
og sjølvstendigheita til ungane 
voks fort. Dei kunne kontakte 
ungdomsleiarane sine om dei 
trengte hjelp med noko.

Overnattinga var på ein 
skule i nærleiken av kyrkja, og 
det var veldig kjekt å sove på 
rom med nye og gamle vener. 
Korsommarskulen blei avslut-
ta med ein fantastisk avslut-
ningskonsert der dei ulike kora 
song songane dei hadde lært i 
løpet av veka, og alle deltok i 
avslutningsnummeret«Noa 
går i land» av Egil Hovland. 

Det er ei oppleving å få høy-
re korsong frå eit så stort kor 
med 120 barn og ungdommar. 
Korsommarskule ga meirsmak 
for ungane, dirigenten, og for-
eldra som var med. Eit velor-
ganisert opplegg med trygge 
vaksne, ansvarsfulle ungdom-
mar og kjekke aktivitetar. 
Kokkane sørga for god mat 

og mette mager heile veka. På 
slutten av veka var dei fleste 
trøyte og slitne, akkurat slik 
det skal vere etter ei veke med 
mykje moro og sosialt samvær.

Korjentene ynskjer seg til-
bake neste år, og håpar at fleire 
frå Korskulen i Førde kyrkje 
blir med!

Dirigent Gro Gunnarson og jentene frå Korskulen i Førde.

Å vedlikehalde eit eldre kyr-
kjebygg er krevjande. Nokon 
må planleggje, setje av midlar, 
skaffe arbeidsfolk, og utføre 
arbeidet. 

Sist gang kyrkja vart pussa 
opp innvendig, var på 90-talet. 
No var malinga i ferd med å 
skalle av mange stader. Stillas-
firmaet Pilar Stillas vart hyra 
inn, og målararbeidet var ut-
ført av Geir Asheim. 

Det var søyler og sideveg-
gar som vart måla i denne om-
gang, fortel driftsleiar Ingvar 
Vagstad. 

Arve Endal, frivillig i Førde 
kyrkje, fortel om alt det andre 
som vart gjort: - Gamle høg-

talarar er tekne bort, og det 
er rydda i lyd-, lys- og straum-
kablar. Gamalt lysutstyr er 
teke ned frå taket i koret, og 
nye lysspottar er sett opp. Det-
te gir mykje betre opplysing 
av koret. I kyrkjerommet er 
gamle lyspunkt som ikkje var 
i bruk, tekne bort, og projek-
torar og lys er justert. Det står 
att å leggje kabel under kyrkje-

golvet, slik at ein kan styre Po-
werPoint-presentasjonar bak 
frå området ved miksepultane.

I samband med målararbei-
det måtte altertavla og mykje 
av inventaret pakkast inn, og 
veggteppe tekne ned og hengt 
opp. Det var sett av tre veker 
til arbeidet, og siste dag vart 
det arrangert dugnad for å 
klargjere kyrkja. Her blei det 

tørka mykje støv, vaska, ryd-
da og klargjort for kyrkjedrift. 
8-10 møtte og gjorde ein god 
og viktig jobb. Dagen etter 
vart det arrangert bryllaup, og 
søndag var det gudsteneste. 
 
Løft blikket neste gong du er 
i kyrkja, og legg merke til for-
andringa! 

Det du ikkje ser – del 2
Tidleg i sommar var 
Førde kyrkje stengt i 
fleire veker. Her ser du 
kvifor!

Tekst: HANNE SCHNITLER 

Foto: ARVE ENDAL

Velkomen til oss!
Elvevegen 1, Førde
(ved Kunstmuseet)

Alle dagar 
utanom torsdag . . . . . . . 11-15
Torsdag  . . . . . . . . . . . . . 11-17 

Tlf. 404 33 220

ALT I SPORTSKLEDE
 SPORTSUTSTYR
 BARNEUTSTYR

Erdal Sport

Førde
Sentrale 
for samfunns- og 
historieinteresserte 
og kommande 
generasjonar!
Samfunn, kultur og busetnad i
tidl. Førde kommune. Innhaldsrike 
bøker skrivne av fagpersonar - 
mange gamle og nye foto!
1. Utviklinga frå 1500 til 2020
2. 44 artiklar om ulike tema 
3. Rundreise i heile tidl. kommune
Kr 330,- pr. bok, kr 990,- for  
eitt sett. Kjøp direkte frå 

Førde historielag
Tlf. 481 67 076
karen.hornnes@enivest.net
- eller kjøp dei i bokhandelen!

Når eg snakkar med han, er 
det nokre dagar sidan han tok 
til i stillinga. Den fyrste opp-
gåva var rolla som Paulus for 
borna på VAKUUM-dagane. 
Og han har vore prestevikar i 
sommar. 

Parallelt med jobben som 
kateket, skal han fullføre mas-
teroppgåve i historie. – Histo-
rie er spennenda, det å sjå dei 
lange linene og korleis historia 
har forma oss. – Kva skriv du 
om? – Du, eg skriv om den tid-
lege fagforeiningshistoria. Om 
emigrantar som kom heim frå 
Amerika med nye idear og på-
verka utviklinga her. – Er dette 
noko du kan bruke i jobben 
med ungdomar? – Master-
oppgåva er jo avslutninga på 
lektorutdanninga, så eg har pe-
dagogisk bakgrunn. Eg har óg 
tatt teologiske fag på universi-
tetet, og så har eg eit år med di-
alogutdanning. Det teologiske 
fakultet, Universitetet i Oslo 
og  Dialogpilotene, ein inter-
religiøs organisasjon der Den 
norske kyrkja, Human-Etisk 
forbund og fleire moskear er 
med, står saman om det stu-
diet. Dialog handlar ikkje om 
å vere einige, men om å kunne 
snakke saman, forstå kvaran-
dre og respektere kvarandre. 

– Dette må vel vere nyttig 
overfor ungdom óg? – Ja, eg 
ser jo kor mykje som påverkar 
ungdomen, så eg trur eg har 
nokre verktøy å gje dei. 

Førde har fått ny kateket
Førdianaren Reidar 
Fugle Nordhaug er 
tilbake etter sju år i 
Oslo. No er han tilsett 
i kateketstillinga i 
Førde.

Tekst og foto: HANNE SCHNITLER

– Du har fått prøve deg 
i presterolla i sommar, kor-
leis likte du det? – Veit du, eg 
trur det var gravferdene som 
gav meg mest. Ein tenkjer at 
dei er tungt og trist, men å få 
møte menneskje som fortel 
vakre historier som lever etter 
at eit menneskje har gått bort, 
det seier noko om kjærleik og 
samhald som var veldig fint å 
få del i. Elles fekk eg ha ei fri-
luftsgudsteneste i Haukedalen, 
og det var utruleg kjekt. Det 
var ein eigen oppleving å fei-
re gudsteneste ute, i sol, og sjå 
samanhengen mellom Gud, 
menneskje, kyrkje og natur. 

– Korleis var det å førebu 
gudstenester og preiker? – Det 
å halde ei preike var ikkje det 
vanskelegaste, då har ein ma-
nus og veit kva ein skal seie. 
Men alt det andre, halde styr 
på mikrofon, kvar ein skal stå 
og når ein skal seie kva i liturgi-
en, det var ikkje enkelt. Men eg 
fekk heldigvis god opplæring, 
og nokre gudstenester hadde 
eg saman med andre prestar.

–  Og no skal du ta over ka-
teketstillinga etter Heidi Vol-
tersvik Styve. Korleis ser du 
på det? – Eg hadde Heidi som 
kateket då eg var konfirmant 
sjølv så ho er eit godt forbilde. 
Eg ser verkeleg fram til å job-
be med 14-åringar, dei er i ein 
alder der mykje skjer. Å møte 
dei, og gje dei kunnskap så 
dei kan bli trygge på seg sjølv 
og på si kristne tru, det ser eg 
fram til!

Når bladet går i trykken, 
har det vore innviingsgudste-
neste for både Reidar i kate-
ketstillinga, og Heidi i stillinga 
som ungdomsprest, og Reidar 
vil vere i full gang med under-
visning av årets konfirmantar.

Timebestilling
Drop-in

Tlf. 57 82 62 35
Langebruvegen 19 

6800 Førde

Nytt, stort lokale 
på Sanderplassen 10 i Førde.

Kom gjerne innom og 
sjå vårt store utval.

Kvalitet - Kompetanse - 
God service

K va l i t e t
g j e n n o m

g e n e r a s j o n a r

      57 72 41 40
dampbakeriet.no

- Din fotograf i Førde sidan 1946

57 82 19 77 / foto@reiakvam.no
reiakvam.no

Gode tilbod på flis, beleggings-
stein, ferdigplen, støttemur, kvit 
singel. Vi kan flislegging!

www.boligkompaniet.com 
tlf. 906 19 654

Naustdalsvegen 5, Førde
Tlf.  57 82 13 76

WIKING Mini  2
Vi leverer og monterer

Finn din nye bustad hos oss!
Moderne og lettstelte leilegheiter. 

Kom gjerne innom oss for ein prat, Halbrendsøyra 2 i Førde. 
www.gravdal.no - tlf. 47 87 40 00 

Skal du bygge heilt nytt, eller fornye litt? 
Vi har utvalet!  Velkommen innom Skilbreibutikken i Naustdal!

Følg oss!
fb.me/malerskilbrei
skilbreibutikken

HTH Sunnfjord Kjøkkenforum AS
Naustdalsvegen 5

6800 Førde, tlf. 57 82 66 10
e-post: info@forde.hth.no

Drømmer du om et 

nyTT KjøKKen?
Hos HTH i Førde vet vi at kjøkkenet 

er husets hjerte, hvor familie og 
venner samles til god mat og 

hyggestunder. Den gode maten og 
det hyggelige selskapet står du for, 
mens vi hjelper med å designe det.

N o r D i c  A T m o s p H e r e

Naustdalsv. 5, 6800 Førde
Tlf. 966 10 100

post@ildstedet-sunnfjord.no

Fra inspirasjon til installasjon 
– vi hjelper deg hele veien!

I ldstedet
er en faghandel med  

lang erfaring innen varme. 
Vi gir deg profesjonell  

veiledning om valg av peis-
ovn, riktig plassering og pipe. 

Noregs leiaNde farge- og iNteriørkjede

tlf. 57 82 99 50
diN leVeraNdør aV MÅlarVarer

NAUSTDAL

www.fordecamping.com        468 06 000  •  Kronborgvegen 44

0 – 1 år: 

Spiren/Babysong
Kvar onsdag kl. 11.00 i 2. etg. 
på Førde Kyrkjetun. For barn 
0 - 1 år, men eldre barn kan 
også delta. Ta med matpakke! 
Vi serverer te/kaffi.

1 – 3 år: 

Krøllesamling
Onsdagar kl. 17.15 – 18.00 
på Førde Kyrkjetun er det 
song, formidling og litt leik i 
etterkant. Datoar: 16., 23. og 
30. september.

4-årssamling
Søndag 13. september  
i Førde kyrkje.
Utdeling av Mi kyrkjebok. 
Vandring med aktivitetar i 
kyrkja etter gudstenesta.

10 – 12 år: Ope hus 
Klubbkveld på Førde 
kyrkjetun kl. 18.00 – 19.30 
annan kvar fredag. Det blir 
leik, konkurransar, litt mat 
og spel.  
Datoar i haust:  
18. september,  
16. og 18. oktober,  
13. og 27. november. 

Korskulen i Førde 
kyrkje
Kortilbod for born frå ca. 3 år 
og oppover.  
Vil du vere med å synge i kor? 
Ta kontakt med dirigent  
Gro Gunnarson,  
gg554@kyrkja.no. 

For meir informasjon sjå www.kyrkja.no/sunnfjord, eller last ned appene MinMenighetsportal og  
I kirken. Følg og med på facebooksidene til Førde kyrkje og Naustdal kyrkje. Aktivitetane og tiltaka våre 
er opne for alle, ein treng ikkje vere medlem av Den norske kyrkje for å delta.

Trusopplæring i Førde sokn: Trusopplæring i  
Naustdal og Vevring sokn:
Babysong
Annankvar onsdag  i 
partalsveker frå 11.30 
til 12.30 på Naustdal 
kyrkjelydshus. 

Naustdal barnekor    
Kvar onsdag frå 13.00-13.50 
på Kyrkjelydshuset/kyrkja. 
Aspirantgruppe for 1.-2 
klasse, og korgruppe frå  
3. klasse og oppover. Kora 
øvar annakvar onsdag. Ved 
Silje Sørebø og Erlend Os.

Samling for  
6-åringar 
Måndag 12. oktober 
på Kyrkjelydshuset etter 
skuletid.

Trusopplæring

16.-18 oktober:  
Leir for 10-klassingar 

Samling for  
10-åringar, Kode B
Onsdag 4. og 11. november 
på Kyrkjelydshuset etter 
skuletid. 

 

TRENG DU NOKON Å SNAKKE MED?
Ring eller skriv: Vi er her. Alltid. kirkens-sos.no

Kom som du er!
Vi har eit stort og breidt treningstilbod 

til godt vaksne og seniorar! Du får gratis prøveveke.
Møt oss i resepsjonen vår, 3. etasje på ALTI.

Eller ta kontakt på telefon: 57 82 31 32.
Sjå vår nettside: pulsforde.no

Firdavegen 20, 6800 Førde, tlf. 57 72 10 60

Gravminne 
finn du hos oss

10-kaffi på Førde kyrkjetun
Kvar onsdag frå kl. 10.00 kan du kjøpe 
deg kaffi og vaflar i ungdomslokalet på 
Førde kyrkjetun. 

Førde kyrkjekor 
Øving i Førde kyrkje onsdagar kl. 19.00. 
Vil du vere med? Kontakt dirigent Gro 
Gunnarson. 

Naustdal kyrkjekor 
Øving i Naustdal kyrkje onsdagar kl. 
17.45. Vil du vere med? Kontakt diri-
gent Erlend Os. 

Kraft:
Leiartrening med Followme, gospelkor 
på måndagar, ungdomsklubben Igni-
te, påfyllsgudstenester på kveldstid og 
bibelgruppe. 
Onsdag 16. september kl.15.30-17.00: 
Middag for unge vaksne på Førde Kyr-
kjetun. Kontakt Johanne Thingnes Leira 
på sms, 45 88 65 47. 
Følg med på Instagram kraft.ung!

Kyrkja i byen
Kvar onsdag frå kl. 13.30 – 15.30 på 
«Storebrua» mellom handelshusa i 
Førde, klar til ein prat. Velkomen!

DET SKJER
Strikketreff
Bli med å strikke tepper for «Ull og om-
tanke – Sunnfjord». Ta med matpakke, 
så et vi lunsj i lag. 
Annankvar måndag kl. 11.00 – 14.00 
på Førde kyrkjetun. 
Datoar i haust: 28. september, 12. og 
26. oktober, 9. og 23. november.

Tidebøn i Naustdal kyrkje
Velkomen til ei stille stund med lysten-
ning, salmesong og veksellesing. 
Tidspunkt finn du i gudstenestelista.

Inspirasjonsdag 
Laurdag 19. september  
frå kl. 12.00 – 17.00,  
Vassenden Kyrkjesenter
Det Norske Misjonsselskap inviterer 
til inspirasjonsdag! Vi får høyre om 
misjonshistorie og kyrkjeliv på Mada-
gaskar, formidla av Arild Bakke. Han 
er tidlegare Madagaskar-misjonær, no 
seksjonsleiar for Aust-Afrika i NMS 
Global, og forfattar av boka «Haugearv 
og hyrdespor». Det blir óg informasjon 
frå NMS-arbeidet i Sogn og Fjordane. 
Middag og kaffi i løpet av dagen. 
Påmelding til Elin K. Flatland,  
tlf. 908 50 245

KONSERTAR

Bli fast gjevar! Gi eitt menneske reint  
vatn livet ut – kvar månad. Send SMS  
med kodeord LIV til 2426 (300,-/md.)

Di støtte reddar liv

www.kirkensnodhjelp.no

FØRDE:
Tysdag 27. oktober kl. 18.00:  
Konsert med Bjarte Leithaug og  

barnekora i Sunnfjord, i Førdehuset.

HAUKEDALEN KYRKJE:
Torsdag 22. oktober kl. 19.00:  

«Song mot Hausten»

NAUSTDAL KYRKE:
Laurdag 7. november kl. 18.00:  
Konsert med Førde kammerkor.

Messedag for  
NMS Sunnfjord 
Laurdag 31. oktober kl. 12.00- 17.00  
på Førde kyrkjetun.
Open kafé med salt og søtt. Ulike 
programinnslag kl. 13.00 og 15.00. 
Åresal, lykkehjul og sal av heimelaga 
varer.  Dagen skal  inspirere til innsats for 
NMS og kyrkja sitt vidstrakte arbeid i 
heile verda.
Vil du bidra med varer eller som frivillig? 
Ta kontakt med underteikna. Vel møtt til 
inspirerande dag! 
For messekomiteen:  
Rigmor Frøyen, tlf. 489 57 436.

Langebruv. 26 (v/Domus)
Førde

Tlf. 472 56 398
           eller  578 21 340

 
 KunsTnarmaTerieLL

innramming
biLDe

Loppemarknad
Laurdag 17. okt. kl. 10-14 

Sal av lopper –   kafé

Velkomen til ein hyggeleg 
marknadsdag med gjenbruk 

som motto! 

Vi tek imot lopper fredag 16. okt.  
kl. 12-19. Vi ønskjer t.d. leiker, 
servise, gode barnekle, aktivitets-
utstyr, el. artiklar, pynteting. Ikkje 
klede og sko til vaksne, ikkje lek-
sikon.

Førde kyrkjetun, tlF. 99 15 13 07

GUDSTENESTER

SØNDAG 13. SEPTEMBER
Førde kyrkje 	 11.00	 Barnegudsteneste med 

utdeling av 4-årsbok.
Naustdal kyrkje	11.00	 Familiegudsteneste med 

utdeling av 4-årsbok.

ONSDAG 16. SEPTEMBER
Naustdal kyrkje	11.00 	 Tidebøn  

SØNDAG 20. SEPTEMBER
Førde kyrkje	  11.00 	Gudsteneste
Vevring kyrkje	  11.00 	Musikkandakt i 

samband med 
Vevringutstillinga.  
50-årskonfirmantar.

SØNDAG 27. SEPTEMBER
Førde kyrkje	  11.00 	Gudsteneste

TYSDAG 29. SEPTEMBER 
Haukedalen kyrkje	19.00 	 Mikkelsmesse

ONSDAG 30. SEPTEMBER
Naustdal kyrkje 	 11.00 	 Tidebøn  

SØNDAG 4. OKTOBER
Naustdal kyrkje	11.00 	 Gudsteneste med 

50-årskonfirmantar.
Førde kyrkje	 11.00 	 Gudsteneste

SØNDAG 11. OKTOBER
Vassenden kyrkjesenter	
		  11.00	 Fellesgudsteneste i 

samband med Jazz på 
Jølst.

ONSDAG 14. OKTOBER
Naustdal kyrkje	11.00 	 Tidebøn  

LAURDAG 17. OKTOBER
Førde kyrkje	 11.00 	 Dåpsgudsteneste

SØNDAG 18. OKTOBER
Vevring kyrkje	 11.00 	 Gudsteneste
Førde kyrkje	 11.00 	 Familiegudsteneste
Naustdal kyrkje	14.00	 Familiegudsteneste med 

utdeling av 6-årsbok
Haukedalen kyrkje	15.00 	 Gudsteneste 
Førde kyrkje	 18.00	 Kraft: Påfyllsgudsteneste

TORSDAG 22. OKTOBER
Holsen kyrkje	 19.00 	 Musikkandakt «Song 

mot hausten»

SØNDAG 25. OKTOBER
Førde kyrkje	 11.00 	 Gudsteneste

ONSDAG 28. OKTOBER
Naustdal kyrkje	11.00 	 Tidebøn  

14

Det kan komme endringar. Følg med i Firda «Det skjer», www.kyrkja.no/sunnfjord, 
eller kontakt kyrkjekontora. Velkommen til kyrkje!

KYRKJESKYSS  
FØRDE KYRKJE

For informasjon kontakt kyrkjekontoret 
måndag-fredag tlf. 57 82 81 80,  
eller diakon Anita Øvreås Rusken  

tlf. 900 68 514.

SØNDAG 1. NOVEMBER
Naustdal kyrkje	11.00	 Minnegudsteneste
Førde kyrkje	 11.00 	 Gudsteneste
Førde kyrkje	 16.00 	 Minnegudsteneste

SØNDAG 8. NOVEMBER
Vevring kyrkje	 11.00 	 Familiegudsteneste 

med utdeling av bøker/
materiell til barna.

Førde kyrkje	 11.00 	 Gudsteneste
Instedalen skule	14.30	 Gudsteneste
Holsen kyrkje	 15.00	 Gudsteneste

ONSDAG 11. NOVEMBER
Naustdal kyrkje	 11.00 	 Tidebøn  

SØNDAG 15. NOVEMBER
Førde kyrkje	 11.00 	 Gudsteneste
Naustdal kyrkje	11.00	 Familiegudsteneste med 

utdeling av «Bibelbok» til 
10-åringar.

Førde kyrkje	 18.00	 Kraft: Påfyllsgudsteneste

SØNDAG 22.NOVEMBER
Førde kyrkje	 11.00	 Gudsteneste
Haukedalen kyrkje	15.00	 Gudsteneste

Førde kyrkjetun
har lokale som høver dei fleste arrangement:
•   Selskap, konfirmasjon, barnedåp og bryllaup
•   Barneselskap og åremålsdagar
•   Minnesamvær
•   Årsmøte, kurs/konferansar osv.
Ta kontakt for bestilling eller tilbod:
Tlf. 99 15 13 07 eller ann.berit.steiro@sunnfjordkyrkja.no                    

Lokale til leige på Naustdal kyrkjelydshus
Har du ein dag som skal feirast? Fyller du rundt år, eller er det
barnedåp eller konfirmasjon i familien? 
Kyrkjelydshuset i Naustdal har fleire lokale til leige. 
Vi leiger også ut til ulike organisasjonar, m.a. til årsmøte.

Kontakttelefon  99 27 99 55.
E-post: kyrkjelydshusetnaustdal@gmail.com

DØYPTEGRAVFERDER
FØRDE KYRKJE
12.05	 Oddleiv Hjellum	 f.1943
22.05	 Jenny Kusslid	 f.1937
26.05	 Liv Masdal	 f.1935
16.06	 Marie Lilly Grytten	 f.1941
09.07	 Ragnhild Petra Farsund	 f.1925
14.07	 Arvid Mundal	 f.1960
16.07	 Magne Svein Hagen	 f.1945
23.07	 Dagrun Nordeide	 f.1931
31.07	 Aslaug Norunn Høgset Farsund	 f.1936
31.07	 Anne-Grete Haram	 f.1949
04.08	 Borghild Sigrid Masdal	 f.1930
04.08	 Rolf Ingvard Hagen	 f.1939
11.08	 Aud Gunvor Romarheim	 f.1940
13.08	 Gunnar Johannessen	 f.1947
14.08	 Arthur Hovland                	 f.1934

FØRDE SJUKEHUSKAPELL
16.06	 Marie Lilly Grytten	 f.1941
04.08	 Vigdis Østensen	 f.1951
20.08	 Øystein Bjarne Fredriksen      	f.1960

FØRDE OMSORGSSENTER
20.08	 Roger Arthur Rasmussen   	 f.1950 

NAUSTDAL KYRKJE
19.05	 Sollaug Jorunn Hindøy	 f.1945
21.05	 Steinar Andal	 f.1944
28.05	 Yngve Gauksrud	 f.1949 
16.06	 Venke Karin Vinje	 f.1953 
23.06	 Wenche Vareberg Gjerland	 f.1964 
30.06	 Nora Gurine Nielsen	 f.1930 
10.07	 Helge Dagfinn Sagevik	 f.1947 
06.08	 Ole Aase	 f.1963
11.08	 Kolbjørn Mallasvik	 f.1927
13.08	 Ove Fitje	 f.1960

Retting frå Helg og Heim nr.1. 2026
05.12.2025   Sigvald Hove	 f.1940

VEVRING KYRKJE
12.06	 Alma Borgny Aarseth	 f.1944

HOLSEN KYRKJE
10.07	  Rolf Gunnar Holsen	 f.1962

FØRDE KYRKJE
24. MAI
Nora Emilie Huseklepp
Marie Kalstad-Kvaal 
Aron Graham Karsch
Hanna Graham Karsch

31. MAI	
Linus Støfring Roska
Laurits Varden Senneset
Lukas Sund Ekornrud
Ylva Ask Fossen
Sofie Fleten Gjesdal

20. JUNI
Sofie Nytrøen Vold

28. JUNI
Lasse Kaewwanna Fossedal
Athelia Agnetha Schei
Oskar Seim Rimstad
Mathias Mowatt Fureli
Tobias  Oppedal Mowatt

5. JULI	
Colin Betten Lervåg

19. JULI
Emil Øvre Leirvik
Luna Freja Bigwi
Jens Nolan Bigwi

9. AUGUST
Celine Breidvik-Bøyum
Lea Helene Kjønås Lending
Eira Skeie Hvidsten
Eira Nore Høyland

16. AUGUST
Lucas Romestrand Årdal
Julie Kvaal Tefre
Emrik Lehmann Øvrebø

23. AUGUST
Oskar Systad Kilnes
Sverre Rønnekleiv Nyhammer
Lukas Raae Vindheim

NAUSTDAL KYRKJE
24. MAI
Kjell Aase
Alfred Langedal

14. JUNI
Lotte Hope Strandos
Leah Bruland Einevoll
Erling Grimeland
Iben Mikalsen Øvrebø

21. JUNI
Edvin Sakarias Årdal
Nora Flotve Vikum
Leander Sylte Kjelsnes
Andreas Arnesen Varden
Eirik Gjelsvik
Emma Hofland Pettersen

12. JUNI
Leonard Louis Skansberg 

Olsen

2. AUGUST
Emilie Louise Raad Sunde

16. AUGUST
Gustav Hellenes Bugge
Jakob Åsnes Røyrvik

VEVRING KYRKJE
23. AUGUST
Hauk De Lijster De Raadt 

Thingnes-Fagerli   

Vi tar berre med namn på 
døypte og vigde når det er 
gitt samtykke til publisering.

VIGDE
FØRDE KYRKJE 
23. MAI
Katrin Kleppe Dahl og 
Tarjei  Kleppe Dahl

Lisa Lykkebø og  
Øyvind Fougli Vraalsen

27. JUNI
Marte Ulltang og  
Tor Emil Gjøringbø

4. JULI
Ingrid Halsnes Bruland og  
Aleksander Dale

Nina Gornitshni  og  
Kurt Rune Leirvåg

NAUSTDAL KYRKJE
20. JUNI
Karianne Heggheim og  
Ole Marius Johnsen

VEVRING KYRKJE
23. MAI
Dina Leira og  
Nikolai Thingnes Leira  
(Kyrkjeleg velsigning av 
borgarleg inngått ekteskap)

Frivillig i kyrkja?
Det er stadig behov for frivillige i kyrkjalydane til små og litt større oppgåver. Kan du tenkje deg å gje litt av tida di? Kan du 
vere med å halde kyrkjeskyssen i gong, hjelpe til på Spiren, vere tekstlesar eller vere med i besøkstenesta?

Kontakt kyrkjekontora.



16 HELG OG HEIM • 3/2026

Returadresse: Førde kyrkjekontor, Kyrkjevegen 23F, 6809 FØRDE

Tekst: HANNE SCHNITLER 

Foto: ANITA Ø. RUSKEN og GRY SÆTRE

Fire heile dagar rett før skule-
start, med eit mylder av born; 
det er Vakuumdagane. Leik, 
turar, samlingar, mykje song og 
nye venskap. 

Korleis klarer 
kantor Gro å 
få borna til å 
syng je så bra på 
fire dagar?

Vakuum-
dagane

«Vi er raude, vi er blå, vi er grøne, vi er gule, vi er kjempekule…» 

Paulus og følg jet hans øver seg på å ro over Middelhavet, før 50 born skal komme inn til samling. 
Tema for dagane denne gong var Paulus. 
Kvar dag var det samling med forteljing 
og spel om Paulus sitt liv, reisene han tok, 
og alle breva han skreiv til kyrkjelydane, 
breva vi framleis kan lese i Bibelen. Siste 
dag var det framsyning for foreldre i Før-
dekyrkje, med spel og song. 

Gry Sætre som hadde hovudansvaret 
for samlingane, hadde fått med seg rundt 
30 unge som fekk prøve seg som leiarar 
for 50 barn. Det var så mange leiarar at 
dei måtte ha sine eigne leiarar. Men så 
flott at så mange får erfaring med å førebu 
og gjennomføre ulike aktivitetar, og ta an-
svar for dei som er yngre enn seg! 


